
Nuachtlitir 
19-22 Deireadh Fómhair 2026 
Seisiún iomlánach in Strasbourg

Déanfaidh an Pharlaimint athbhreithniú ar an gComhairle Eorpach mhí 
Dheireadh Fómhair
Maidin Dé Céadaoin, déanfaidh Feisirí measúnú ar chonclúidí chruinniú na Comhairle 
Eorpaí an 15-16 Deireadh Fómhair leis na huachtaráin Ursula von der Leyen agus 
António Costa. 3

Fógrófar buaiteoir Dhuais Sakharov 2026 ar an Déardaoin
Fógróidh an tUachtarán Metsola buaiteoir Dhuais Sakharov um Shaoirse 
Smaointeoireachta 2026 ar an Déardaoin, tar éis cinneadh Chomhdháil na nUachtarán 
sa Pharlaimint. 4

Forfheidhmiú níos fearr ar chearta aerphaisinéirí san Aontas
Dé Máirt, caithfidh feisirí vóta deiridh ar rialacha nuashonraithe an Aontais chun 
feabhas a chur ar chosaint  agus eolas a fhaigheann paisinéirí má bhíonn cur isteach 
ar an aistear. 5

Todhchaí an chaidrimh idir an tAontas Eorpach agus an Ríocht Aontaithe
Dé Máirt, pléifidh Feisirí an cruinniú mullaigh idir an tAontas Eorpach agus an Ríocht 
Aontaithe an 20 Samhain le hionadaithe ó Uachtaránacht na hÉireann agus ón 
gCoimisiún. 7

http://www.europarl.europa.eu/news/ga/agenda/plenary-news/2026-10-19

Tuilleadh eolais
Dréacht den chlár oibre 
Lean an seisiún iomlánach beo 

Déanfaidh an Pharlaimint athbhreithniú ar an 
gComhairle Eorpach mhí Dheireadh Fómhair
Maidin Dé Céadaoin, déanfaidh Feisirí measúnú ar 
chonclúidí chruinniú na Comhairle Eorpaí an 15-16 
Deireadh Fómhair leis na huachtaráin Ursula von der Leyen 
agus António Costa.

Le linn a gcruinnithe sa Bhruiséil an 15-16 Deireadh Fómhair, beidh na cinn stáit nó cinn rialtais 
ag plé mholadh Uachtaránacht na hÉireann ar an gComhairle maidir le creat airgeadais 
ilbhliantúil (CAI) 2028-2034 an Aontais, faoin gcaoi iomaíochas eacnamaíoch na hEorpa a 
neartú, tacaíocht leanúnach don Úcráin in aghaidh chogadh foghach na Rúise, agus an staid sa 
Mheánoirthear. Díreoidh ceannairí an Aontais ar chosaint agus ar shlándáil na hEorpa chomh 
maith, ar bhealaí chun sreabha imirce a bhainistiú agus cosaint teorann a chinntiú, agus ar 
mhéadú an Aontais.

Le linn seisiúin iomlánach an 6 Deireadh Fómhair, phléigh Feisirí na hionchais atá acu don 
chruinniú mullaigh le hUachtarán an Choimisiúin Ursula von der Leyen agus Thomas Byrne, 
thar ceann Uachtaránacht na hÉireann ar an gComhairle.

Ráitis ón gComhairle Eorpach agus ón gCoimisiún, gan rún

Díospóireacht: Céadaoin 21 Deireadh Fómhair

Tuilleadh eolais
Clár oibre sealadach do chruinniú na Comhairle Eorpaí (15-16 Deireadh Fómhair)
Freagraíonn príomh-Fheisirí bosca caibidlíochta Uachtaránacht na hÉireann maidir le buiséad 
fadtéarmach an Aontais (10.10.2026)
Leathanach gréasáin PE maidir le buiséad fadtéarmach an Aontais 
Ionad Ilmheán Parlaimint na hEorpa 

Seisiúin iomlánacha

GA Seirbhís preasa, Ardstiúrthóireacht na Cumarsáide
Parlaimint na hEorpa
An uimhir lasc-chláir don phreas: (32-2) 28 33000

3 I 7

https://www.europarl.europa.eu/plenary/en/vod.html?mode=chapter&vodLanguage=EN&internalEPId=2017097816646&providerMeetingId=20261006-0900-PLENARY
https://data.consilium.europa.eu/doc/document/CM-6-2026-INIT/en/pd
http://www.europarl.europa.eu/news/en/press-room/20261009IPR48078/lead-meps-on-eu-s-long-term-budget-react-to-irish-presidency-s-negotiating-box
http://www.europarl.europa.eu/news/en/press-room/20261009IPR48078/lead-meps-on-eu-s-long-term-budget-react-to-irish-presidency-s-negotiating-box
https://eubudget.europarl.europa.eu/en/
https://multimedia.europarl.europa.eu/en


Fógrófar buaiteoir Dhuais Sakharov 2026 ar an 
Déardaoin
Fógróidh an tUachtarán Metsola buaiteoir Dhuais Sakharov 
um Shaoirse Smaointeoireachta 2026 ar an Déardaoin, tar 
éis cinneadh Chomhdháil na nUachtarán sa Pharlaimint.

Beidh vóta ann, Dé Luain an 19 Deireadh Fómhair ag 19.30 agus roghnóidh Feisirí na gCoistí 
um Ghnóthaí Eachtracha agus Forbairt triúr iomaitheoirí do Dhuais Sakharov um Shaoirse 
Smaointeoireachta 2026 ó liosta ainmniúchán a chuir na grúpaí polaitiúla sa Pharlaimint le 
chéile níos luaithe i mí Dheireadh Fómhair.

Maidin Déardaoin, roghnóidh Comhdháil na nUachtarán sa Pharlaimint (Uachtarán Pharlaimint 
na hEorpa agus ceannairí na ngrúpaí polaitiúla) buaiteoir 2026. Fógróidh an tUachtarán 
Roberta Metsola an buaiteoir thart ar mheánlae sa seomra tionóil.

Beidh an searmanas bronnta ar siúl an 16 Nollaig in Strasbourg.

Cúlra

Tá Duais Sakharov um Shaoirse Smaointeoireachta á bronnadh go bliantúil ag an bParlaimint ó 
1988 ar dhaoine aonair, ar ghrúpaí nó ar eagraíochtaí mar aitheantas ar a sárthiomantas do 
chearta an duine, don tsaoirse chun tuairimí a nochtadh nó do chosaint luachanna 
daonlathacha.

Tuilleadh eolais
Coiste um Ghnóthaí Eachtracha 
Coiste um Fhorbairt
Fochoiste um Chearta an Duine
Suíomh gréasáin Dhuais Sakharov
Físeán de chur i láthair na n-ainmniúchán do Dhuais Sakharov 2026 i gcruinniú comhchoiste 
(01.10.26)

Forfheidhmiú níos fearr ar chearta aerphaisinéirí 
san Aontas
Dé Máirt, caithfidh feisirí vóta deiridh ar rialacha 
nuashonraithe an Aontais chun feabhas a chur ar chosaint 
agus eolas a fhaigheann paisinéirí má bhíonn cur isteach 
ar an aistear.

Tugann an dlí nua, a comhaontaíodh leis an gComhairle i mí an Mheithimh 2026, soiléiriú ar na 
rialacha maidir le haisíocaíocht i gcás cealaithe nuair a chuirtear eitiltí in áirithe trí idirghabhálaí. 
Tá paisinéirí i dteideal aisíocaíocht iomlán a fháil, lena n-áirítear aon táille idirghabhála. Beidh 
sé de cheangal ar na hidirghabhálaithe paisinéirí a chur ar an eolas, tráth na háirithinte, faoi na 
socruithe aisíocaíochta is infheidhme.

Cuirfear foirmeacha caighdeánaithe d’éilimh ar aisíocaíocht agus ar chúiteamh ar fáil i ngach 
teanga le haghaidh gach cineál taistil, ionas go mbeidh sé níos éasca do phaisinéirí a gcearta a 
fheidhmiú.

Chomh maith leis sin, neartaítear cearta daoine faoi mhíchumas agus daoine a bhfuil a 
soghluaisteacht laghdaithe leis an reachtaíocht seo trí chead a thabhairt do dhuine tionlacain 
taisteal ar eitilt leo saor in aisce, má bhíonn a láithreacht riachtanach.

Cúlra

In 2023, d’fhógair an Coimisiún nuashonrú ar rialacha an Aontais lena rialaítear cearta paisinéirí 
agus iad ag taisteal d’aer, d’iarnród, ar muir, uiscebhealaí intíre, ar bhus nó ar chóiste, mar 
chuid den phacáiste soghluaisteachta paisinéirí. Ghlac an Pharlaimint uasghrádú sonrach ar 
chearta aerphaisinéirí níos luaithe in 2026.

Tá thart ar 3 bhilliún paisinéir, a bhíonn ag taisteal ar eitleán, ar thraein, ar chóiste, ar bhus nó 
ar bhád farantóireachta san Aontas gach bliain, a chumhdaítear le cearta paisinéirí an Aontais. 
Meastar go sroichfidh an figiúr sin 15 bhilliún faoi 2030 agus beagnach 20 billiún faoi 2050.

Comhad nós imeachta: 2023/0437(COD) 

Nós imeachta: an gnáthnós imeachta reachtach, an chéad léamh 

Vóta: Dé Máirt, an 20 Deireadh Fómhair 

Preasagallamh: Dé Máirt, an 20 Deireadh Fómhair, 14.00 (Am Lár na hEorpa), leis an 
rapóirtéir Matteo Ricci (S&D, IT) 

Tuilleadh eolais
Comhad nós imeachta
Sracfhéachaint: Forfheidhmiú níos fearr ar chearta aerphaisinéirí san Aontas
Taighde Pharlaimint na hEorpa: Forfheidhmiú ar chearta do phaisinéirí san Aontas
Ionad Ilmheán Parlaimint na hEorpa – cearta paisinéirí

Todhchaí an chaidrimh idir an tAontas Eorpach 
agus an Ríocht Aontaithe
Dé Máirt, pléifidh Feisirí an cruinniú mullaigh idir an 
tAontas Eorpach agus an Ríocht Aontaithe an 20 Samhain 
le hionadaithe ó Uachtaránacht na hÉireann agus ón 
gCoimisiún.

An 20 Samhain, óstálfaidh Uachtarán na Comhairle Eorpaí António Costa agus Uachtarán an 
Choimisiúin Eorpaigh Ursula von der Leyen an dara cruinniú mullaigh sa Bhruiséil idir an 
tAontas Eorpach agus an Ríocht Aontaithe, le Príomh-Aire na Ríochta Aontaithe Andy 
Burnham. Deis a bheidh sa chruinniú an chomhpháirtíocht straitéiseach idir an tAontas agus an 
Ríocht Aontaithe a neartú. Meastar go ndéanfaidh na ceannairí machnamh ar an dul chun cinn 
atá déanta ón gcéad chruinniú mullaigh i Londain in 2025, lena n-áirítear saincheisteanna 
maidir le cosaint agus slándáil, fuinneamh, rialacha agraibhia, an aeráid, teagmhálacha duine le 
duine, imirce agus forfheidhmiú an dlí. Anuas air sin, is deis a bheidh sa chruinniú mullaigh na 
chéad céimeanna eile sa chaidreamh déthaobhach a phlé.

Le linn na díospóireachta, tarraingeoidh Feisirí aird ar a n-ionchais don chruinniú mullaigh agus 
ar a dtuairimí maidir leis an todhchaí idir an tAontas Eorpach agus an Ríocht Aontaithe.

Nós imeachta: Ráitis ón gComhairle agus ón gCoimisiún, gan rún

Díospóireacht: Máirt, 20 Meán Fómhair

Tuilleadh eolais
Toscaireacht Pharlaimint na hEorpa do Thionól Parlaiminteach Comhpháirtíochta AE-na 
Ríochta Aontaithe
Ionad Ilmheán Parlaimint na hEorpa: Grianghraif, físeáin agus closábhar saor in aisce

